



FFORWM MYNEDIAD LLEOL SIR DDINBYCH 

Cofnodion Fforwm Mynediad Lleol Sir Ddinbych a gynhaliwyd yng Nghanolfan Beiciau Mynydd Llandegla, ddydd Gwener 4ydd Chwefror 2011, 10am. 
YN BRESENNOL
Chrissie Mays (CM), Kay Culhane (KC), Peter Scarll (PS), Chris Marshall (C M2), Ron Williams (RW), Edwina Hart (EH), John Bradshaw (JB) 
HEFYD YN BRESENNOL
Adrian Walls (Swyddog Hawliau Tramwy CSDd ac Ysgrifennydd y Fforwm) (AW), Howard Sutcliffe (Swyddog AHNE a Chefn Gwlad) (HS) Toni Proffitt (Swyddog Mynediad) (TP) Helen Mrowiec (Uwch-Swyddog Hamdden) (HM), Paul Owen (Swyddog Mynediad Cefn Gwlad) (PO), David Shiel (Ardal o Harddwch Naturiol Eithriadol) (DS) 
1. YMDDIHEURIADAU AM ABSENOLDEB 

Hugh Crosswood, Shelagh Roberts, Sharon Frobisher, Mervyn Parry, Simon Miller, Antoni Vitti. 


2. CROESO A CHYFLWYNIADAU 
Rhoddwyd cyflwyniadau gan bob un o amgylch y bwrdd. 

AW- Rheolwr Hawliau Tramwy, ei orchwyl yw cadw pob Priffordd yn glir rhag rhwystrau, rheoli’r Map Swyddogol a gwella’r rhwydwaith i ddefnyddwyr. 
HM- Uwch-Swyddog Hamdden, cychwynnodd y swydd yn swyddogol ar 1af Tachwedd. Y rôl yw cymryd lle’r Warden Mynediad blaenorol ac mae’n rheoli’r Swyddog Mynediad a’r Swyddog Datblygu Cerdded yn ogystal â rheoli Prosiect y Ganolfan Ragoriaeth Beicio.  
HS- Yn rheoli Gwasanaethau Wardeiniaid Cefn Gwlad Sir Ddinbych, yr AHNE a’r estyniad arfaethedig, datblygu a chynnal gwell rhwydwaith o hierarchaethau llwybrau hamdden. 
KC- Aelod blaenorol o FfMLlSDd, a wnelo â Chyngor Cefn Gwlad Cymru ar gyfer Prosiect Peilot y Berwyn. Gwybodaeth dda am hawliau tramwy Sir Ddinbych ar droed, â rhan mewn busnes gwyliau cerdded yn Ne Sir Ddinbych. Yn feicwraig ffordd frwdfrydig ac mae ganddi wybodaeth am faterion yn ymwneud â phobl anabl. 
PS- Aelod blaenorol o FfMLlSDd, yn gerddwr brwd yn Sir Ddinbych a Sir y Fflint, aelod gweithgar o Grŵp Maes Diserth yn trefnu teithiau cerdded, Trysorydd/Llywydd blaenorol ac mae a wnelo â Gŵyl Gerdded Prestatyn. 

CM2- Aelod blaenorol o FfMLlSDd, Fferyllydd wedi ymddeol. Gwybodaeth gadarn am fynediad ar lwybrau yn Sir Ddinbych trwy lwybrau cerdded a beicio, yn hamddena ac yn cystadlu. Hoffai weld y rhwydwaith mynediad a ddangosir ar fapiau wedi’i adlewyrchu yn y fan a’r lle.
CM- Aelod newydd o FfMLlSDd, yn farchogwraig frwdfrydig ac yn Swyddog Mynediad a Hawliau Tramwy Gwirfoddol y BHS yn Sir Ddinbych. Hi hefyd yw’r Swyddog Marchogaeth a Diogelwch y Ffyrdd i Glwb Merlod Fflint a Dinbych, ac mae ganddi wybodaeth dda am lwybrau ceffylau ar Fryniau Clwyd a hoffai weld gwelliannau. 
RW- Swyddog Llwybrau Sir Ddinbych i Gymdeithas y Cerddwyr, yn delio gyda chwynion ac yn ymgynghori â Chyngor Sir Ddinbych. 

JB- Aelod o Gymdeithas y Tirfeddianwyr (CLA), yn berchen ar stad draddodiadol yng Ngharrog, Corwen. 

3. Cofnodion y cyfarfod diwethaf/ Materion yn codi 


Gofynnodd RW am ddiweddariad ar sefyllfa FfMLlSDd. Diweddarodd AW y grŵp, gan gadarnhau y bydd FfMLlSDd yn rhedeg tan fis Gorffennaf, yn dibynnu ar y sefyllfa gydag uno Cynghorau Sir Ddinbych a Chonwy. Roedd PS o’r farn na fyddai dim mantais o uno’r ddau FfMLl ac na fyddai gan aelodau Conwy a Sir Ddinbych wybodaeth mor fanwl am ardal ei gilydd, byddai yna bethau cadarnhaol ond mwy o bethau negyddol wrth uno.  Gwnaeth AW y sylw fod yna bwysau aruthrol ar yr Awdurdod i wneud arbedion. Mae gan fforwm Conwy broblemau gyda niferoedd o ran presenoldeb mewn cyfarfodydd, weithiau ni ellir gwneud penderfyniadau gan nad oes digon o bobl yn bresennol i gyrraedd cworwm. Y perygl o fod â fforwm mawr yw y byddai’r niferoedd sydd eu hangen ar gyfer cworwm yn fwy a phetai’r presenoldeb yn isel ni fyddai’r FfMLl yn gallu gwneud penderfyniadau. Roedd CM yn bryderus y byddai cyfarfodydd yn mynd yn rhai rhy hir petai’r Fforymau’n uno. Cadarnhaodd AW nad oedd Fforwm Mynediad Conwy yn cwmpasu’r sir gyfan gan fod hanner y sir o fewn y Parc Cenedlaethol a bod ganddyn nhw eu Fforwm Mynediad eu hunain. Awgrymodd KC fod papur i’w ysgrifennu mewn perthynas â’r uno ac i’w gyflwyno i’r Fforwm yn y cyfarfod nesaf.
PS- gofynnodd am gynrychiolydd o Glastir i ddiweddaru’r grŵp ar y cynllun (TP i weithredu). Dylai adolygiad o’r mynediad caniataol gael ei gwblhau ac ardaloedd penodol sy’n gysylltiadau pwysig â hawliau tramwy pellach yn yr ardal gael eu targedu, gan ddod â mwy o fanteision. 

Diweddarodd HS y grŵp ar estyniad yr AHNE. Daeth yr ymgynghoriad i ben ar 31ain Ionawr 2011, mae CCGC yn adolygu’r sylwadau gyda’r adroddiad i fynd i Jane Davidson am benderfyniad. Cadarnhaodd HM fod llythyr o gefnogaeth i’r estyniad ar ran y FfMLl wedi’i anfon i CCGC. Rhoddodd HS wybod i’r grŵp fod 3 chyfarfod wedi’u cynnal gyda Thirfeddianwyr yn bresennol ond nid oeddynt yn gefnogol i’r estyniad gan eu bod yn teimlo y byddai’n ymyrryd â’u harferion ffermio. Cadarnhaodd HS fod bod yn rhan o’r AHNE yn dod â manteision i Dirfeddianwyr megis grantiau, Cronfa Datblygu Cynaliadwy a Grŵp Twristiaeth Gynaliadwy. Roedd y grŵp yn bryderus y byddai’r AHNE yn cyfyngu caniatâd cynllunio; cadarnhaodd HS fod pob cais cynllunio o fewn yr AHNE yn cael ei ddwyn gerbron y Cydbwyllgor Ymgynghorol (CBY) am sylwadau; mae’r rhan fwyaf o’r argymhellion yn ymwneud â’r effaith ar y dirwedd gan sicrhau ei fod yn ymdoddi i’r ardal o gwmpas. Atgoffodd RW y grŵp hefyd NAD yr Awdurdod Cynllunio yw’r CBY - ymgynghorwyr yn unig ydynt.  
Mae EH yn bryderus y byddai estyn yr AHNE yn cael effaith negyddol ar y gymuned, gan annog mwy o dwristiaid, i fwy o gyfleusterau gael eu hadeiladu a chynyddu pwysau parcio ceir. 

Mae prosiect y Grug a’r Caerau wedi cael estyniad o 2 flynedd ar lefel is o gyllid gyda 1.5 o swyddi staff, mae’r Swyddog Gweundir dal yn llawn amser a Swyddog Cyfranogiad Cymunedol rhan-amser, gyda’r swyddogion yn cael eu cynorthwyo gan Swyddog Gweinyddu rhan-amser. Mae’r gwaith sydd wedi digwydd yn cynnwys adnewyddu meysydd parcio Penycloddiau a Bwlch Pen Barras, a oedd yn welliant aruthrol medd RW. Mae gwaith pellach yn cynnwys taflenni am Benycloddiau a Moel Fenlli yn dangos y mynedfeydd sydd i’w creu, yn ogystal â’r daith Sain ar gyfer Bws y Clwydian Ranger.  
4. Pleidleisio dros y Cadeirydd
Ymddiswyddodd RW fel Is-Gadeirydd a byddai’n sefyll ar gyfer Cadeirydd ar y ddealltwriaeth nad oedd yn mynychu cyfarfodydd y Cadeiryddion yn Llanfair-ym-Muallt. Cynigiodd EH ei hun ar gyfer swydd Is-Gadeirydd. Roedd pleidlais unfrydol i’r ddau.
Ron Williams Cadeirydd FfMLlSDd
Edwina Hart Is-Gadeirydd FfMLlSDd

5. Diweddariad ar y Cynllun Gwella Hawliau Tramwy (ROWIP)

Diweddarodd AW y fforwm ar brosiectau arbennig ROWIP, sy’n brosiectau y tu hwnt i’r dyletswyddau statudol arferol. Mae Milltiroedd Cymunedol yn datblygu teithiau cerdded cylchol o amgylch cymunedau gan ddefnyddio’r hawliau tramwy presennol, ac mae’r 3ydd prosiect ar fin ei gwblhau. Mae llwybrau yn ardal Llantysilio yn cael eu clustnodi ar gyfer y Ganolfan Ragoriaeth Beicio (CCoE) gyda llwybrau ceffylau’n brif ffocws. Mae llwybrau ceffylau yn ardal Llanelidan wedi’u clustnodi i’w gwella gan fod traffig Amaethyddol yn effeithio ar y llwybrau yn ogystal â draeniad gwael. Mae diddordeb o’r newydd mewn gwella’r ardal. Mae llwybr amlddefnyddiwr Corwen / Y Bala yn mynd rhagddo gyda Chyngor Sir Gwynedd a’r Consortiwm Trafnidiaeth Rhanbarthol. Mae tir ar gael wrth ochr trac y rheilffordd ond byddai’n costio miliynau er mwyn ei ddefnyddio ar gyfer llwybr.
Aeth AW drwy: 

“RHEOLI A CHYNNAL A CHADW’R RHWYDWAITH HAWLIAU TRAMWY YN SIR DDINBYCH
Canllawiau Gweithredu: Cynnal a Chadw Llwybrau, Awdurdodi Gwaith Preifat, Gorfodi Rhwystrau a Gwelliannau”

Mae’r papur wedi’i gynllunio i fod yn llawlyfr i staff a thirfeddianwyr i sicrhau bod pawb yn gwybod beth yw’r rheoliadau gyda Hawliau Tramwy. Mae mwy o adroddiadau ar orchmynion Gwyro a Gorchmynion Mapiau Swyddogol i’w cwblhau. Derbyniodd aelodau’r Fforwm gopi o’r adroddiad hwn cyn y cyfarfod.  
6. Llwybr Clawdd Offa 
Mae Llwybr Clawdd Offa yn dathlu 40 mlynedd eleni gydag amrywiaeth o ddathliadau isel eu cywair ar y llwybr, mae Cymdeithas y Cerddwyr yn bwriadu cerdded y llwybr cyfan fesul criwiau cyfnewid dros gyfnod o amser. Mae Rob Dingle yn mynd i fod yn arwain gyda’r dathliad sy’n cael ei gynnal ym mis Gorffennaf. Mae’r FfMLl wedi gofyn am gael bod â rhan ac i gynnal cyfarfod o’r FfMLl y diwrnod hwnnw. Rhoddodd HS ddiweddariad ar y prosiect Cynllun Datblygu Gwledig (RDP), Gwlad Offa sy’n golygu gwelliannau ar hyd y llwybr, cysylltiadau cylchol oddi ar y llwybr. Prosiect partneriaeth ydyw.
10. Uned Hawliau Tramwy 

Rhoddodd PO ddiweddariad i’r Fforwm oddi wrth yr Uned Hawliau Tramwy a dosbarthodd wybodaeth am waith a wnaed gan yr uned. Mae’r holl Gilffyrdd yn Sir Ddinbych ag arwyddbyst yn awr oddi ar y Briffordd, mae 60% o’r hawliau tramwy yn Sir Ddinbych ag arwyddbyst yn awr. Mae 120 o gamfeydd wedi’u cyflenwi naill ai i gymryd lle rhai eraill neu i ddatrys rhwystr. Mae materion cyfeirbwyntio yn swyddogaeth anstatudol ond mae’r Cyngor yn darparu disgiau cyfeirbwyntio. Mae hawl tramwy ar draws tir sydd heb ei gyfeirbwyntio yn ychwanegu at atebolrwydd. Os yw hawl tramwy wedi’i gyfeirbwyntio mae pobl yn llai tebygol o fynd ar goll ac felly adael giatiau ar agor a chrwydro oddi ar yr hawl tramwy. 
Diweddarodd AW y grŵp hefyd mewn perthynas â symiau cymudol a geir gan ddatblygwyr; mae’n ffrwd cyllido ar gyfer prosiectau a fydd yn gwella’r amgylchedd lleol o amgylch datblygiadau. Mae un prosiect o’r fath yn gobeithio uwchraddio’r Hawliau Tramwy o amgylch Rhuthun, gan roi giatiau mochyn yn lle’r camfeydd. Mae’r cyllid ar gyfer y prosiect hwn eto i’w gadarnhau.
11. Canolfan Ragoriaeth Beicio 
Mae’r prosiectau llwybrau ceffylau sydd ar fynd ar hyn o bryd yn cynnwys gwelliannau i’r bont yn Bont Swyll, problemau draenio ym Mryneglwys. Mae llawer o’r ardal a ddynodwyd yn rhan o’r prosiect Canolfan Ragoriaeth Beicio o fewn yr Ardal Cadwraeth Arbennig (SAC), mae angen caniatâd er mwyn gwneud gwaith, a rhaid i’r gwaith beidio ag achosi colled neu effeithio ar yr ardal a ddynodwyd. 

Rhoddodd HM wybod i’r grŵp hefyd am ddau weithdy ym mis Mawrth ar gyfer Busnesau Twristiaeth o fewn yr ardal i’w helpu i wella eu gweithgareddau, er enghraifft, bydd cyngor yn cael ei roi ar sut i gwblhau archwiliadau ynni i wella effeithlonrwydd ynni eu hadeiladau.
Mae llwybrau’r Ganolfan Ragoriaeth Beicio eto i’w clustnodi, ond os oes gan aelodau lwybrau yr hoffent eu cynnig i gael eu cynnwys hyd yn oed adeg hynny maent i ddod i gysylltiad. 
Bu’r Comisiwn Coedwigaeth yn ymgynghori ar ddyfodol dau eiddo sydd â’r potensial i gael eu datblygu fel rhan o’r prosiect, Hafod y Llan wrth gronfa’r Alwen a Bod Petryal.  Bydd canlyniadau’r ymgynghori’n cael eu cyflwyno ddechrau mis Chwefror.  
Oherwydd tywydd drwg a bod Coedwig Llandegla ar gau cafodd yr ymweliad safle ei ganslo, ac yn lle hynny dangoswyd ffotograffau o’r awyr a’r map swyddogol i’r grŵp ac edrychwyd ar lwybrau posibl i’w creu fel rhan o’r prosiect Canolfan Ragoriaeth Beicio. 

12. Dyddiad y cyfarfod nesaf 

7fed Ebrill 2011 Canolfan Ymwelwyr Llyn Brenig 10am 
Daeth y cyfarfod i ben 2.30pm 

